MINISTRIA E KULTURËS

PROJEKT  BUXHETI  VITIT  2014  

 Ministria e  Kulturës ka hartuar projekt buxhetin e vitit 2014 në mbështetje të objektivave të Programit të Qeverisë, për zhvillimin e Artit, Kulturës,  dhe Trashëgimisë Kulturore, në tre programe buxhetore, konkretisht: 

Planifikim Menaxhimi dhe Administrimi

Trashëgimia Kulturore

Arti dhe Kultura

    Projektbuxheti i vitit 2014 me vlerë 1,516,000 mijë lekë, krahasuar me buxhetin e vitit 2013 rezulton me rritje në vlerë absolute 204 milion lekë ose 2 milion dollare më shumë në masën 15,5 %. 

 (Projekt-buxheti  i vitit 2014 i Ministrisë së Kulturës,  përfaqson  0,56% te buxhetit te Qeverise dhe 0,33 % të totalit të buxhetit të shtetit)

( Analizuar sipas zërave buxhetorë, shpenzimet për paga e sigurime shoqërore zënë 58% të buxhetit,   shpenzimet korrente  24 %  dhe shpenzimet kapitale  18 %. )

Analizuar sipas programeve buxhetore, Programi i Artit dhe Kulturës përbën 55 % të totalit, Programi i Trashëgimisë Kulturore 36 %  dhe  Programi i Planifikim Menaxhimt 9 %, 

 - Gropa qe gjetëm në shtator:

133 076 032 leke

 ose 

950 543 euro                 të mbartura qysh nga viti 2008
Duke trajtuar kontratat një nga një, kemi shlyer në këta tre muaj një pjesë të borxheve vetëm për kontratat që janë gjetur të rregullta dhe duke u dhene perparesi shlyerjes se detyrimeve te vendimeve gjyqesore, detyrimeve ndaj partnerëve ndërkombëtarë, konkretisht ndaj programi IPA.

Nderkohe MK ka ekzekutuar 4 vendime gjyqesore për kthime ne punë.

Sot Ministria e Kulturës mbart një borxh ende të palikujduar në një vlerë prej 751 732 euro.

Ndonese çdo ditë shfaqen subjekte qê pretendojnë borxhet që u ka Ministria per shkak te angazhimeve që kanë marrë ministrat e mëparshëm.

Ndërsa borxhi i debitoreve individuale ndaj Ministrise në këto 8 vitet e fundit eshte:14 828 627 leke ose 100 000 euro
Ne te dy raportet e fundit të KLSH konstatohet rregullisht shkelje e ligjit per menaxhimin e buxhetit duke angazhuar me kontrata, vendime bordi ose thjesht me pagesa fonde deri 75% me shume se sa buxheti i parashikuar.

Nje pjese e mire e ketyre detyrimeve vijne nga viti 2012 ku fondi i parashikuar per 2012 u shtua me 442 257 000 leke si pasoje e 23 VKM te marra nga shtatori 2012 deri ne 22.11.2012 per t'u realizuar pa plan, pa parashikime, pa kritere, pa komisione dhe shpesh me kontrata te parregullta ne festimet e 100 vjetorit, e me angazhime qe me pas u mbarten ne 2013.

PER VITIN 2014
Në fushën e Art Kulturës,  
Ndonëse ka një rritje prej 9% të zërit të projekteve MK duhet ta fillojë vitin 2014 duke shlyer detyrimet e mbartura, (vetem QKAK mbart 26 milion leke borxh nga vendimet dhe kontratat e angazhuara ne vitin 2013 përtej buxhetit),
por me objektivin që t'i japë fund në këtë vit kësaj gangrene në projektet artistike.

Megjithatë, përvoja e mësipërme ka treguar se dhe kur ka pasur buxhete të shtuara siç ishte viti 2012 rezultati nuk ka qene më i mirë sepse shpërdorimi ka qenë i madh, çka do të thotë që produkti kulturor nuk varet gjithmonë nga sasia e parave, por nga përdorimi inteligjent i tyre dhe sidomos nga mirëmenaxhimi

PER VITIN 2014

Ministria  Kulturës ka krijuar për herë të parë një skemë të re planifikimi për ndarjen e fondeve , të përshtatshme për  realizimin e objektivave  tanë strategjikë për art cilësor, nxitje të kreativitetit,  edukim përmes artit, rritjen e audiencave..etj. 
Jemi të  vendosur dhe kemi qënë të qartë qysh në krye ,   që jo domosdoshmërisht rritja e buxhetit por mirëmenaxhimi i tij nëpërmjet  mekanizmave efikase dhe trasparentë do të  garantojë  aplikimin e politikave afatgjata në këtë fushë për krijimin e një identiteti kulturor dhe  për ringjalljen e respektit për Kulturën në të gjitha moshat e të gjitha komunitetet. 

Drejtoria e krijmtarise artistike dhe e edukimit përmes artit ka krijuar një platformë strategjike të menaxhimit të buxhetit  të projekteve me miratim në Art,  nëpërmjet disa fondeve : 

•
Fondi për Projekt-Propozime 2014  

 Ky fond, do të jetë në mbështetje të nismave që vijnë nga jashtë Ministrisë së Kulturës. Subjektet dhe organizatat që punojnë e krijojne në fushën e artit dhe kultures do të kenë mundësi të aplikojnë për mbështetje financiare nëpërmjet këtij fondi në dy periudha: në fillim të vitit dhe në mes të vitit. Shpallja për thirrje për aplikime do të bëhet publikisht dhe nëpërmjet një formulari që do të bëhet po ashtu publik në faqen e internet të Ministrisë së Kulturës dhe dorazi.
Është e rëndësishme të theksohet se për të parën herë do të sigurohet mekanizmi i transparencës në ndarjen e fondeve për projektet artistike, me kritere të qarta në përzgjedhje, me këshilla artistikë, me data aplikimesh të njëjta për të gjithë, me afate dhe proces monitorimi real për të garantuar cilesine dhe impaktin në  publik.

Kjo do t'i japë fund një herë e përgjithmone praktikës arbitrare dhe klienteliste të trokitjes në derë të ministrit të kulturës për të kërkuar fonde.

Aktivitete artistike që kanë patur ndër vite mbështetjen e MK dhë që kanë impakt në jetën kulturore shqiptare dhe të tjere që kanë shfaqur e do të shfaqin  interes të aplikojnë, do të jenë të perfshirë brenda kësaj skeme dhe do të mbeshteten (në varësi të prioriteteve të politikave kulturore të MK  dhe kritereve të paravendosura për trasparencë e praktikë të qartë   ligjore ) nga ky fond. 

•
Fondi në Mbështetje të Shkëmbimeve Kulturore  Rajonale e Ndërkombëtare

 (10%)

Ky fond, do të jetë në mbështetje të nismave që promovjnë artin shqiptar jashtë Shqipërisë dhe të nismave që promovojnë jetën artistike në vend nëpërmjet ballafaqimit me artin, kritikën, etj. më të mirë të huaj. Këto nisma mund të vijnë si nga brenda Ministrisë së Kulturës ashtu edhe nga jashtë saj.

Ky fond do te bashkeveproje ne sinergji me partnere te tjere kulturore rajonale e nderkombetare.


•
Fondi i Zhvillimit të Nismave të Brendshme 

Ky fond do të jetë në mbështetje të nismave që vijnë nga brenda Ministrisë së Kulturës  (ndonëse ato do të zbatohen në bashkëpunim me partnerë të tjerë). 

Do te kryehet ne bashkëveprim me subjektet dhe shoqatat vendase aktive ne terrenin kulturor.

Menaxhimi i këtij fondi, do të synojë të jetë shembulli më i mirë se si, projekte dhe ide inovative mund të realizohen e aplikohen edhe nëpërmjet buxheteve minimale, në fushën e artit bashkëkohor, të rritjes së audiencave, të krijimit të platformave artistike virtuale dhe reale, të bashkërendimit të kalendarit artistik me Kosovën.. etj

DREJTORIA  E FJALES SE SHKRUAR 

DHE  E PERKTHIMIT NE POLITIKAT E  2014 

Ministria e Kulturës ka treguar ndër vite se  ka dështuar  të krijojë  në kulturën e librit një klimë të shëndetshme letrare duke mos ndërhyre, apo me keq, duke ndërhyre keqas në drejtpeshimet e vlerave 

Kultura e librit me ndërhyrjet klienteliste e  interesat e  lidhura me mbijetesën e ngushtë,  e provincializoi edhe më shumë dhe e  kompleksoi kulturën e letrave, duke ia hequr mundësine të jetë bashkëkohore si simotrat e saj ballkanase apo europiane. Në përfundim të kësaj tatëpjete, tashmë kemi disa individë që kanë përfituar vazhdimisht dhe njësoj  nga keto keqpolitika të qëllimshme dhe breza krijuesish  të rinj dhe jo të rinj me besim të hmbur në  Ministrinë  e Kulturës.

Për këtë shkak, kësaj fushe  i është kushtuar një vemendje posacme për hartimin e një projket buxheti sa më efikas   në zbatim të  të gjithë objektivave të MK,  për orientim drejt lexuesit dhe edukatës së leximit, për mbështetje të krijuesve duke i ndihmuar të rrisin publikun e tyre dhe jo të bizneseve të botimit, për nxitje të frymës kritike, për ndihmesa në pasurimin e bibliotekave publike…etj

Rreth20 % e buxhetit të parashikuar për projektet me miratim në Art, i eshte akorduar kësaj drejtorie nëpërmjet disa fondeve, si më poshtë


•
        Fondi i perkthimit

Perfshin:  - Projekte te lidhura drejtpersedrejti me perkthimin e veprave me rëndësi

                  - Cmimi i përkthimit të vitit që do të akordohet ditën botërore të përkthimit 

                  - Krijimi i hapësirëve për përkthim të letrave shqipe në një prej gjuhëve europiane i së paku një autori shqiptar


•
      Fondi për anëtarësim në rrjetin TRADUKI 

      Anëtarësimi me të drejta të barabarta në rrjetin e madh Traduki. Ky bashkëpunim do të jetë premierë për institucionin kulturor të shtetit shqiptar dhe krijon    

•
Fondi i Krijmtarisë Letrare 

Përfshin ndër të tjera: 

- Çmimin letrar vjetor dhe mbështetje per çmime të ndryshme përgjatë kalendarit vjetor te aktiviteteve për  kulturën e librit 
- Aktivitete dedikuar Jeronim De Radës, për të rilidhur kulturën e sotme shqiptare me atë arbëreshe, në ringjallje të kulturës së tradites shoqëruar me botimin dhe konkursin per esenë më të mirë rinore, ne perputhje kjo e fundit me politikat e edukimit.

ku Ministria mendohet të mbulojë botimin e veprës së plotë të autorit dhe po ashtu shpalljen e një konkursi në rang vendi për esenë më të mirë për vepren më të rëndësishme të autorit në fjalë që është MILOSAO 

- Festivalin Ndërkombëtar Letrar të Tiranës, event i cili do të përfshijë një sërë shkrimtarësh të huaj, vendas si dhe përkthyes e bashkëpunëtorë të librit, të cilët do të kontribuojnë në realizimin e një prej projekteve më ambicioze të MK, lidhur me evente të natyrës ndërkombëtare

- Mbështetja e Panaireve te librit si ngjarje të rëndësishme promovuese për autorët dhe edukuese për lexuesit


•
FONDI I TË RINJVE 

Skema e vjeter rezultoi jo fort e suksesshme. Sipas saj u jepej një fond me këtë emër institucioneve  të varësisë i cili ndahej në thërrime, pa krijuar impakt dhe pa analizë të cilësisë aristike... pa folur që disa herë edhe ka dështuar.

Institucionet (TOB, TK, GKA) do të organizojnë procesin e konkurrimit të projekteve sipas fushave të tyre dhe do të akordohen fondet në funksion të cilësisë së projekteve dhe jo a priori.
 POLITIKAT INSTITUCIONALE DHE BUXHETORE NË TRASHËGIMINË KULTURORE

Pas njё analize tё situatёs jo tё kёnaqshme nё fushёn e trashёgimisё kulturore vёrehet se pjesё e konsiderueshme e gjendjes ёshtё mungesa e vёmёndjes sё duhur ndaj trashёgimisё kulturore si njё nga shumё anekset e ish-MTKRS; mungesa e koordinimit mes institucioneve; e pёr pasojё mungesё e mirёmenaxhimit tё fondeve nё fushёn e trashёgimisё.  

Ministria e Kulturёs synon vёnien nё eficencё tё sistemit tё trashegimisё kulturore pёr njё menaxhim mё tё mirё tё tij pёrmes njё reforme institucionale e cila pasqyrohet dhe nё strukturёn buxhetore pёr vitin 2014. Nё total buxheti i TK pёr 2014 ёshtё rritur me 8,8 %, po pёr shkak tё ristrukturimit tё pёrgjihshёm tё sistemit tё TK dhe pёrkthimit tё tij nё terma buxhetore eficiente, rritja nё zёrat qё lidhen direkt me menaxhimin e trashёgimisё ёshtё shumё mё e ndjeshme

Ky buxhet pёrkon me ambicjen e stafit tё ri nё Ministrinё e Kulturёs pёr tё mirёmenaxhuar jo vetёm burimet financiare nё dispozicion por edhe ato njerёzore. Kjo mishёrohet si nё ristrukturimi institucional dhe buxhetor tё sistemit tё TK:

1. Riorganizimi nga 9 Drejtori Rajonale nё 6 DRKK

2. Rritje e buxhetit nё zёrat qё do tё garantojnё mirёmbajtje dhe mirёmenaxhim tё vazhdueshёm tё monumenteve. 

Pёr pasojё edhe me njё rritje prej 8.8 % nё total tё buxhetit do tё mund tё kemi njё performance efektive dhe eficente tё tё gjithё sistemit e pikёrisht:

Pёrmirёsim i nivelit tё mirёmbajtjes sё vazhdueshme të monumenteve: 

1. Sjell një kursim tё fondit tё pagave nё vlerën 2.200.000 Lek pasi vlera e pagave e parashikuar nё strukturën ekzistente ishte 262.483.303 dhe bёhet me strukturёn e re 260.222.697 Lek. 

2. Ky fond pagash do të përdoret në favor të shtimit të numrit të specialistëve në 6 DRKK duke e kompletuar secilën DRKK me të gjithë ekspertizën e nevojshme në mirëmbajtje dhe restaurim për të kryer misionin e tyre.

3. DRKK do të kenë një gjeografi më të madhe të mbulimit të territorit dhe kjo do të kompensohet me përzgjedhjen kudo ku kjo është e mundur e specialistëve rezidentë në rrethet në juridiksionin e DRKK-se duke diversifikuar kështu edhe punësimin. Kjo do ta çojë më afër specialistin dhe përfaqësuesin zyrtar pranë monumentit dhe do të ulë kostot e mirёmbajtjes sё vazhdueshme duke intensifikuar kёtё shёrbim. Rritja prej 27 % tё shpenzimeve operative nё 2014 do tё mundёsojё njё ndjekje mё tё mirё tё problematikave qё lidhen me trajtimin e rasteve tё pёrditshme.

4. DRKK do tё inkurajohen dhe do tё ndihmohen pёr tё ushtruar kompetencat qё I jep Ligji pёr “Trashёgiminё Kulturore”. Krahas rritjes nё buxhet , DRKK do tё ndihmohen pёrmes trajnimeve intensive nё fushёn e menaxhimit dhe ruajtjes se monumenteve pёr tё rritur kapacitetet e brendshme nё DRKK.

Performancё mё e specializuar e Institutit tё Monumenteve tё Kulturёs- Institucioni shkencor dhe garant i standartit nё sistemin e trashegimise kulturore: Buxheti i 2014 do t’i mundёsojё IMK t’i rikthehet kompetencave tё tij shkencore dhe si garantues i standardit nё fushёn e trashёgimisё me organizimin e projekteve tё rёndёsishme, konferenca e botime. Projektet e pёrgatitura nga IMK do tё jenё njё bazё e mirё pёr tё ngritur fonde dhe pёr tё tёrhequr donatorё tё interesuar pёr tё financuar nё kёtё sektor. IMK do të rimarrë në vitin 2014 edhe botimin e revistës skencore "Monumenti" të ndërprerë prej kaq vitesh.
PLAN EDUKIMI

Aktivitete tё larmishme edukative pёr tё afruar vizitorin e sidomos moshave shkollore pёr tё mbrojtur dhe vizituar monumentin.: Nё 2014, pёr herё tё parё, nё tё gjitha DRKK-tё dhe institucionet e Trashёgimise Kulturore (muze, parqe arkeologjikё etj.) do tё prezantohet dimensioni edukativ nё institucione e trashёgimisё kulturore. Specialisti-administrator i trashёgiisё kulturore pranё cdo DRKK-je ngarkohet me hartimin e aktiviteteve tё programuara educative dhe organizimin e tyre , bashkepunimin me institucione tё interesuara etj. Kjo risi do tё sjellё eventualisht njё sensibilizim mё tё mirё tё vizitorёve tё grupmoshave tё ndryshme, sidomos ata tё moshёs shkollore dhe tё aktorёve tё tjerё ndaj monumentit dhe historisё sё tij, por edhe te edukimit te tyre per mbrojtjen e pasurise kulturore duke krijuar rrjetin "Miqtë e monumentit".

Nё 2014 kemi njё rritje prej 161% tё fondit të projekteve në fushën e trashëgimisë. Nga 11,504,000 nё 2013, nё 2014 shkon nё 30,000,000 Lek. Kjo rritje nё buxhetin e 2014 shkon paralel me krijimin e një drejtorie te re per Trashegimine imateriale krahas asaj materiale e cila do te synoje gjallerimin e jetes kulturore pertej Tiranes, te riteve dhe festave popullore, te festivaleve rajonale dhe nderkufitare.
Gjatё 2014 do tё fillojё puna pёr: (a) muzealizimin e Muzeut Arkeologjik tё Durrёsit, rikonstruksioni i tё cilit duhej tё ishte mbyllur qё nё fund tё vitit 2012, por do te mbyllet kete vit me kestin e fundit te investimit prej 10 milion leke (b)- Restaurimin e Manastirit tё Shёn Mёrisё nё Apolloni me nje fond investimi te huaj prej 109 milione leke qe do te ndahet në dy faza

PARTNERITETI NE INVESTIME

Kanё qenё intensive negociatat e Ministrisё sё Kulturёs me donatorё tradicionalё dhe tё rinj tё interesuar pёr tё kontribuar nё fushёn e trashёgimisё kulturore dhe po kaq intensive puna pёr pёrgatitjen e projekteve tё pёrbashkёta me ta. 

Sa mё sipёr do tё synojё bashkёpunimin intensiv me pushtetin lokal dhe tё gjithё aktorёt e tjerё pёr tё maksimizuar impaktin e ndёrhyrjeve dhe shёrbimeve. 

